
ХТО “САМЫЙ ОГОЛТЕЛЫЙ”
Чарговая  нарада  наконт 

эканамічнай  сітуацыі  ў  краіне 
ператварылася  ў  шоў,  падчас 
якога  дасталося  ўсім.  Павод­
ле  Лукашэнкі,  праблемы  былі 
створаныя  сродкамі  масавай 
інфармацыі,  у  тым  ліку  расій­
скімі  –  “самыми  оголтелыми». 
Кіраўнік  Беларусі  абвінаваціў 
СМІ ў распальванні ажыятажу. 
Карацей  кажучы,  вінаватым 
за  крывы  твар  чарговы  раз 
прызначанае люстэрка.

Сваё атрымалі ўрад і Нацы­
янальны  банк.  Маўляў,  іхныя 
пралікі  і  бяздзейнасць  пас­
прыялі  крызісу.  Міхаіл  Мяс­
ніковіч  і  Пётр  Пракаповіч  па­
пярэджаныя пра перспектыву 
“положить на стол партийные 
билеты,  говоря  советским 
языком”.

Зноўку  агучаныя  трады­
цыйныя  крыўды  на  адрас  ус­
ходніх  суседзяў:  нібыта  яны 
прадаюць  газ  у  Беларусь  да­
ражэй,  чым  у  Германію  (наса­
мрэч  удвая танней).  “Спасибо 
братьям­россиянам  за  это”, 
–  з  непрыхаваным  сарказмам 
падзякаваў Лукашэнка.

Але  галоўным  адкрыццём 
сталі  папрокі  суайчыннікам. 
Кіраўнік  дзяржавы  ляманта­
ваў:

–  Как  мне  было  стыдно  за 
белорусский  народ,  когда  я 
приехал  в  Казахстан  и  меня 
все  спрашивали,  что  проис­
ходит в Беларуси, почему пус­
тые  полки  в  магазинах.  Мне 
стыдно было впервые за свою 

долголетнюю  президентскую 
историю  за  часть  людей,  ко­
торые  создали  этот  ажиотаж. 
Ведь нас воспринимают вооб­
ще как дикарей!

ДЫЯГНАЗ: “ПОЖАР”
Такім  чынам,  фактычна 

Лукашэнка  ў  адной  прамове 
выклаў  кароткі  курс  гісторыі 
крызісу. І пазначыў шляхі вый­
сця.

Кіраўнік Беларусі патрабуе 
перавесці краіну на  “ваенныя 
рэйкі”, пакуль што ў эканаміч­

ным плане. Пра дырэктыву аб 
лібералізацыі,  відаць  можна 
забыцца.  Лукашэнка  загадаў: 
“Всякий рост цен с сегодняш­
него  дня  должен  жесточай­
шим  образом  пресекаться...” 
Гэта  чысты  папулізм,  у  чым 
хутка  здолеюць  пераканацца 
ўсе жадаючыя. Бо, напрыклад, 
на наступны дзень пасля пра­
мовы Лукашэнкі цукар падара­
жэў амаль на 40%. Між іншым, 
цану на гэты тавар усталёўвае 
міністэрства эканомікі.

ПАПЕРЫ!
Бюджэтнікам пачалі выпла-
чваць індэксацыі да зароб-
каў. Па 40 тысяч рублёў.

У  рэдакцыю  «Нашай 
Нівы»  прыйшоў  ліст  ад  чы­
тача з Брэсцкай вобласці. Ён 
піша,  што  працуе  ў  бюджэт­
най  арганізацыі,  яго  жонка 
— таксама. Яны — работнікі 
сферы  культуры  і  адукацыі. 
На  днях  атрымалі  разліко­
выя  лісты.  Аказалася,  што 
абоім  да  заробку  налічылі 
індэксацыю  ў  памеры  40 
000 рублёў. Чытач піша, што 
індэксацыя  гэтая  аднаразо­
вая.  «На  пару  ўпаковак  туа­
летнай  паперы  хопіць!»  — 
іранізуе  ён.  Нагадаем,  што 
пра  індэксацыю  заробкаў  у 
сувязі  з  ростам  цэн  нядаў­
на  заявіла  Міністр  працы  і 
сацыяльнай абароны Мары­
яна  Шчоткіна.  Паводле  яе 
слоў,  гэта  прадугледжана 
законам  аб  індэксацыі  пры­
быткаў:  індэксацыя  выпла­
чваецца  ў  выпадку  росту 
цэн  больш  чым  на  5%.  Па­
мер  індэксацыі  залежыць 
ад  бюджэту  пражытковага 
мінімуму.  Беларусам  пачалі 
выплачваць  кампенсацыю  ў 
лютым — тады яна складала 
каля  15  тысяч  рублёў.  Ця­
пер, з улікам росту БПМ, па­
мер індэксацыі складае каля 
25 тысяч. У суме маем крыху 
больш за 40 тысяч. Па курсе 
Нацбанка сёння гэта складае 
каля 8 долараў.

Тым  часам  сярэдні  заро­
бак  беларусаў  у  красавіку 
2011  года  склаў  каля  317$  (у 
снежні  2010  —  475$).  Такім 
чынам,  грашовыя  страты 
сярэдняга беларуса ад зніжэн­
ня заробкаў амаль у 20 разоў 
перавышаюць прапанаваную 
дзяржавай індэксацыю.

СЯМЁН ПЕЧАНКО, 
NN.BY

БЕЛАРУСКАЯ ГАЗЕТА

  КРАІНУ - НА 
“ВАЕННЫЯ РЭЙКІ”!

WWW.SVABODABY.NET

Чарговая  мабілізацыя  на  барацьбу  з… ?

Каб аформіць падпіску “Тут і цяпер”, трэба адправіць смс са сваім адрасам 

на нумар 8 10 370 672 829 35 

Сорам, нібы дым, еў вочы Аляксандру Лукашэнке ў 
Казахстане. Беларускі народ падвёў свайго кіраўніка.

ВОЛЬГА ЦЯРЭШЧАНКА, МУЗЫКА І НАСТАЎНІЦА (ГОМЕЛЬ): 

“УСІМ НЕ НАЗАПАСІШСЯ”.
—  Не  назапашваюся  і  нават  не  збіралася.  Па­першае,  мне 

не  хочацца  паддавацца  інстынкту  натоўпу,  паніцы.  А  па­дру­
гое, усім не назапасішся. Рэчы з’есь моль, а крупы — чарвякі. 
Нецікава хадзіць па крамах і бачыць шалёных людзей, ды і часу 
няма на такі шалёны шопінг. Дазволіць сабе гэта могуць людзі, 
якія маюць “залаты запас” на чорны дзень, маюць час і, вядо­
ма,  натхненне.  Я  “залатога  запасу”  не  маю.  Жыву,  як  вольная 
мастачка. Хаця многія мае калегі назапашвалі, у асноўным пра­
дукты: набылі соль, цукар, алей.

ЯРАСЛАЎ РАМАНЧУК, ЭКАНАМІСТ: 

“СОЛЬ І ЦУКАР — КЕПСКІЯ ЗАМЕННІКІ ВАЛЮТЫ”.
—  Ніколі  гэтага  не  рабіў  і  рабіць  не  буду.  Нават  калі  былі 

савецкія часы і былі талоны, я гэтыя талоны раздаваў людзям, 
якія іх атаварвалі. Так што гэта марнаванне часу і нерваў. Я не 
раю людзям рабіць такія запасы, таму што большую частку гро­
шай такім чынам проста выкінеш, праз мяшок цукру ці солі іх 
вартасць не захаваць. Таму, лічу, гэтыя грошы лепш траціць на 
рэчы, якія пазней прынясуць табе больш карысці. Напрыклад, 
накіраваць на самаадукацыю ці адукацыю дзяцей. 

ІРЫНА МЯЦЕЛЬСКАЯ, МУЗЫКА (БАБРУЙСК): 

“ДЗЯКУЙ УЛАДЗЕ ЗА СЭНС ЖЫЦЦЯ”.
—  Як  жа  мы  сумна  жылі  да  выбараў!  Зараз  жывём  значна 

весялей і змястоўней. Раней мог купіць, што хочаш — хоць до­
лар, хоць алей, хоць бензін. А сёння? Любы лішні пачак круп, 
адваяваны  ў  краме,  становіцца  падзеяй,  кожны  літр  алею  — 
як узнагарода за вытрымку ў чарзе! Долары — асобная песня: 
яны перападаюць толькі самым мужным  і  гераічным людзям. 
Нарэшце мы зразумелі сэнс жыцця... Дзякуй за гэта ўладзе!

ЗМІЦЕР БАРТОСІК, ЖУРНАЛІСТ: 

“ВІНШУЮ НАВАСЁЛАЎ”.
— Можна сказаць, што я разам са сваім народам гуляю за­

раз у цікавую гульню “Знайдзі, дзе яшчэ не падаражэла”. Спра­
ва ў тым, што мы пераязджаем у новую кватэру і зараз ездзім 
па мэблевых крамах у пошуках  ідэальнага варыянту “цана — 
якасць”.  Часам,  дарэчы,  можна  натрапіць  на  вельмі  цікавыя 
варыянты.  Віншую  ўсіх,  хто  купляе  мэблю  з  мэтай  абставіцца 
па новай — гэта ваш час! А вось тых, хто скупляе халадзільнікі 
і пральныя машыны па некалькі штук, зусім не разумею. Наво­

шта? Лепей пракуціць грошы ў рэстаранах, дзе цэны амаль не 
ўзняліся.
 ГАННА ВАСІЛЬЕЎНА, 74 ГАДЫ (ГОМЕЛЬ): 

“ЗБІРАЮСЯ КУПІЦЬ ЛЕКІ ПА “СТАРЫХ” КОШТАХ”.
—  Нядаўна  даведалася,  што  будуць  павышацца  цэны  на 

лекі,  без  якіх  я  ўжо  не  ўяўляю  сваё  жыццё.  Прычым,  што  б 
там  ні  казалі,  замежныя  лекі  значна  больш  эфектыўныя,  чым 
айчынныя. Таму пабягу ў аптэку, і, пэўна, на ўсе грошы, якія ў 
мяне ёсць на руках (350 000 рублёў), набуду лекі. Гэтак жа пла­
нуюць зрабіць і дзве мае сяброўкі”.

ВІКТАР, ПРАДПРЫМАЛЬНІК (СТАРЫЯ ДАРОГІ): 

“НЕ САПСУЮЦЦА ВІСКІ І КАНЬЯК”.
—  Вы  заўважылі,  што  ў  крамах,  акрамя  солі  і  цукру,  пачаў 

знікаць віскі, які разліваецца ў нас па ліцэнзіі? Прычым соль і 
цукар вернуцца на прылаўкі па новых цэнах, а вось ці вернец­
ца віскі? І па якой цане? Гэтае знікненне гаворыць пра тое, што 
ў Беларусі не ўсе людзі ідыёты, бо віскі і каньяк не сапсуюцца. 
Іх не з’есь моль, яны не пракіснуць, і, самае галоўнае, яны пат­
рэбны заўсёды.

АЛЕНА, СТУДЭНТКА: 

“КНІГА — ГЭТА НЕ ТОЛЬКІ ЛЕПШЫ ПАДАРУНАК”.
—  Укладваць  трэба  не  ў  матэрыяльнае.  Цэны  выраслі  на 

харчы, на бензін, на адзенне, на тэхніку, але ў пагоні за матэ­
рыяй мы чамусьці забыліся на кнігі. Хадзіць зараз па кнігарнях 
проста адно задаваньненне! Асабліва, калі перад гэтым была 
назапашана валюта, бо ўсё, у чым адмаўляў сабе апошнім ча­
сам,  —  мастацкія  альбомы,  кнігі  серыі  “Беларускі  кнігазбор”, 
новыя энцыклапедыі — усё рэальна патаннела разы ў два. 

ПЯТРО, ТАКСІСТ (ЛІДА): 

“САМАЯ НАДЗЕЙНАЯ ВАЛЮТА — ГЭТА ПАЛІВА”.
— Які разумны чалавек быў цесць! Як у ваду глядзеў, калі 

ў свой час купіў з дзясятак аб’ёмных каністр. Дакладней ска­
заць, глядзеў не ў ваду, а ў бензін. Дзякуючы ягонай мудрас­
ці,  я  заўсёды  маю  залаты  запас,  які  ніколі  не  патаннее  ні  ў 
якой валюце. Перад апошнім падаражаннем я адстаяў на за­
праўках ледзь ці не паўдня, але цяпер гляджу ў бліжэйшую 
будучыню  з  добрым  настроем.  Калі  гэта  ў  Беларусі  такое 
было, каб літр 92­га каштаваў амаль паўбакса? Можа, гадоў 
дзесяць  назад  і  перад  апошнім  павышэннем.  І  зараз  трэба 
“залівацца”, бо неўзабаве зноў падымуць цану. Можа, яшчэ 
каністр прыкупіць?

МІНЭКАНОМІКІ РЫХТУЕ ПАВЫШЭННЕ ЦЭН НА ЛЕКІ
Канцэрн  «Белбіяфарм»  унёс  у  Міністэрства  эканомікі  Бе­

ларусі прапановы наконт павышэння цэн на лекавыя сродкі 
беларускай вытворчасці.

Пра  гэта  паведаміў  Інтэрфаксу  прадстаўнік  ведамства. 
«Ёсць  прапанова  па  досыць  шырокім  асартыменце  лекаў, 
якія выпускаюць прадпрыемствы, што ўваходзяць у канцэрн, 
і цэны на якія рэгулюе дзяржава.

Ён адзначыў, што Мінэканомікі ў гэтых умовах мае намер 
забяспечыць мінімальна магчымы рост рознічных цэн, у тым 
ліку  за  кошт  зніжэння  ўзроўню  рэнтабельнасці  фармпрадп­
рыемстваў. Аднак «па асобных пазіцыях, напрыклад, дзе час­
тка  імпартнай  сыравіны  дасягае  90%,  рэзкага  росту  цэн  не 
пазбегнуць».

 АФІЦЫЙНА

ЦІ НАЗАПАШВАЕЦЕ ВЫ РЭЧЫ 
ПА “СТАРЫХ” КОШТАХ?

Па старых цэнах пакуль яшчэ можна купіць добрыя напоі

Наогул, усё звялося да патра­
баванняў кшталту “навесці пара­
дак”,  “забяспечыць  стабільнас­
ць”  і  гэтак далей. Аднак наўрад 
ці  сённяшнія  хваробы  атрыма­
ецца вылячыць так проста.

Цікава,  што  яшчэ  17  траўня 
Лукашэнка  напару  з  Мяснікові­
чам спрабавалі супакоіць бела­
русаў заявамі, што ніякай катас­
трофы  няма,  эканоміка  працуе 
устойліва. Аднак гэты сеанс пуб­
лічнага  гіпнозу  эфекту  не  даў.  І 

ўжо сам Лукашэнка ахарактары­
заваў становішча, як “пожар”.

ЗАСТАЛАСЯ ТОЛЬКІ ПУГА
Паспрабуем  спрагназава­

ць, што будзе далей. З аднаго 
боку,  Лукашэнка  запатраба­
ваў  як  мага  хутчэй  вярнуцца 
да  адзінага  валютнага  курсу. 
Але  пры  гэтым  ён  забараніў 
Нацбанку  выкарыстоўваць 
дзеля  гэтага  золатавалютныя 
рэзервы.  Пры  такім  расклад­

зе  рубль  будзе  непазбежна 
падаць  далей,  раскручваючы 
інфляцыйную спіраль.

Аднак  ніякі  курс  не  гаран­
туе з’яўлення валюты ў абмен­
ніках. Бо ўлада ўжо лічыць, што 
насельніцтва  можа  абысціся 
без долараў  і еўра. А тых, хто 
жадае  адпачыць,  напрыклад, 
у  Егіпце,  Лукашэнка  паслаў 
“на черный рынок”. Мусіць, не 
ведае кіраўнік дзяржавы, што 
ў  Беларусі  за  незаконныя  ва­

лютныя  аперацыі  прадуглед­
жаныя велізарныя штрафы.

Каб аднавіць кантроль над 
сітуацыяй  і  прадухіліць  пра­
тэсты  супраць  пагаршэння 
ўзроўня жыцця, улада з высо­
кай доляй верагоднасці пачне 
заціскаць гайкі па ўсіх накірун­
ках. Пернікі скончыліся, заста­
лася  толькі  пуга.  Але  ці  доўга 
пры яе дапамозе атрымаецца 
кіраваць цэлай краінай?..

ВАЛЯНЦІН СЫЧ

КРАІНУ - НА “ВАЕННЫЯ РЭЙКІ”!
Заканчэнне. 
Пачатак  на  стар. 1

На тле вострага эканаміч-
нага крызісу ў Беларусі 
працягваецца кампанія 
навядзення парадку і 
дысцыпліны. 

Месяц  таму  Аляксандр  Лу­
кашэнка  запатрабаваў  перай­
маць  у  гэтай  справе  савецкі 
досвед  пачатку  80­х  гадоў  — 
кароткага  перыяду  кіравання 
генсека КПСС Юрыя Андропа­
ва.  Тады  міліцыя  і  спецслуж­
бы  ў  разгар  працоўнага  дня 
ладзілі аблавы ў крамах і кіна­
тэатрах,  каб  выявіць  прагуль­
шчыкаў.

Аб тым, як андропаўскі до­
свед  выкарыстоўваюць  у  су­
часнай  Беларусі,  даведваліся 
рэгіянальныя  карэспандэнты 
«Свабоды».

ГОМЕЛЬШЧЫНА

УМАЦАВАННЕ  
ДЫСЦЫПЛІНЫ НА ШЛЯХУ 
ДА БАНКРУЦТВА

Рэйдавыя  праверкі  выка­
нання  працоўнай  дысцыплі­
ны, якія з ініцыятывы кіраўніка 
дзяржавы  набылі  назву  «анд­
ропаўскія»,  на  Гомельшчыне 
ладзяць нават ноччу.

У  Жлобіне  супрацоўнікі 
міліцыі  разам  з  прадстаўніка­
мі  ўлады  правяралі  ноччу  бу­
даўнічыя падраздзяленні мяс­
цовай управы «Металюргбуд».

У  Мазыры  кіраўнікі  прад­
прыемстваў  пачалі  выдаваць 
унутраныя  загады,  каб  людзі 
не хадзілі нават з цэха ў цэх.

Апавядае  адзін  з  работні­
каў  мазырскага  прадпрыемс­
тва «Беларуськабель»:

—  Загад  дырэктар  напісаў, 
зачыталі  яго  нам  начальнікі: 

каб  дэкрэт  прэзідэнта  №  1 
выконваўся,  каб  без  патрэбы 
не  хадзілі  з  цэха  ў  цэх,  не  со­
валіся  і  знаходзіліся  на  сваіх 
працоўных месцах. Калі раней 
мы  выходзілі  з  цэха  і  на  пра­
хадной  былі  ў  16:30,  то  зараз 
у трыццаць хвілін мы павінны 
толькі пакінуць цэх».

На  заводзе  створана  гру­
па  кантролю,  якую  ачоліў  на­
чальнік  службы  вытворчай 
бяспекі. Яна ў любы час можа 
праверыць,  чаму  рабочы  ідзе 
па  тэрыторыі  завода.  Людзі 
цяпер  баяцца  хадзіць  нават  у 
кулінарыю, дзе, бывае, бяруць 
прадукты  харчавання  ў  кошт 
зарплаты.  Вальней  сябе  адчу­
ваюць  толькі  тыя,  хто  атрым­
лівае  малако  ці  сок  за  шкод­
ныя ўмовы працы. Пайшоў па 
малако    —  і  купіў  сабе  дамоў 
курыцу ці кавалак каўбасы.

У  абласным  цэнтры  супра­
цоўнікі аховы парадку і дзярж­
кантролю  правялі  нядаўна 
рэйд  ва  ўнівермагу  «Гомель». 
Перапісвалі ўсіх, хто апынуўся 
ў  гэты  час  у  гандлёвым  прад­

прыемстве,  дзе  працуюць  і 
дзяржаўныя гандляры,  і  інды­
відуальныя прадпрымальнікі.

МАГІЛЁЎШЧЫНА

ПАД «АНДРОПАЎСКІЯ» 
ПРАВЕРКІ ТРАПІЛІ  
НАСТАЎНІКІ

На  Магілёўшчыне  аднымі 
з  першых  пад  удар  «андро­
паўшчыны» трапілі настаўнікі. 
Кіраўніцтва навучальных уста­
ноў  на  педагагічных  нарадах 
рэгулярна  зачытвае  ім  распа­
раджэнні аб узмацненні кант­
ролю за дысцыплінай.

На  такіх  пасяджэннях  на­
стаўнікам  паведамляюць  пра 
факты  пакарання  іх  калег 
за  парушэнне  дысцыпліны. 
Спасылаюцца  на  дакументы 
дзяржкантролю.  Гаворыць 
адна з настаўніц:

—  Была  такая  нарада.  Нас 
папярэдзілі. Прафорг запытаў­
ся:  «А  калі  чалавеку  трэба  ці 
ў  аптэку,  ці  дзіця  захварэла,  і 
трэба адысці?» Адказалі: «Калі 
такое  здарыцца  і  гэтага  чала­

века  зловяць,  то  яму  мала  не 
падасца”.  Мне  патрэбен  быў 
дзень,  я  пісала  заяву,  каб  яго 
далі за кошт адпачынку.

Яшчэ  адна  настаўніца  рас­
казала,  што  адпусціла  дзя­
цей  у  краму,  каб  тыя  набылі 
прысмакаў  для  ранішніка. 
Заняткі на той момант скончы­
ліся.  У  краме  была  праверка, 
якая  затрымала  школьнікаў. 
Сярод  кантралёраў  аказаліся 
прадстаўнікі  школьнай  ад­
міністрацыі.  Пасля  разбораў 
дзяцей  адпусцілі,  а  настаўні­
цы  прыгразілі  сур’ёзнымі  на­
ступствамі,  калі  такое  паўто­
рыцца яшчэ раз.

ГАРАДЗЕНШЧЫНА

«НАМ ТРЭБА ДАВЯРАЦЬ,  
А НЕ ПРАВЯРАЦЬ»

Сёння  карэспандэнт  «Сва­
боды»  высвятляў  каля  Цэнт­
ральнага рынку ў Горадні, што 
думаюць  жыхары  наконт  так 
званых «андропаўскіх» праве­
рак, праз якія ўлады змагаюц­
ца з крызісам?

Спадарыня: «Чула, што бу­
дуць  правяраць  “іпэшнікаў“, 
а  так  —  крызіс,  і  змагаюцца 
чым?! Што тут думаць? Вялікія 
людзі з вялікімі грашыма яшчэ 
больш  разбагацелі,  а  астат­
няе насельніцтва яшчэ больш 
збяднела  —  вось  і  ўсё.  Нам 
трэба давяраць, а не правяра­
ць».

Спадар:  «Ніякія  праверкі 
не  патрэбны,  у  людзей  толь­
кі  адзін  страх,  больш  нічога. 
Кожны  чалавек  у  нас  у  краі­
не  баіцца  ўсяго,  толькі  паміж 
сабой  людзі  ў  падваротнях 
шушукаюцца,  а  ў  грамадскім 
месцы  выказаць  сваю  думку 
баяцца».

Спадар: «Ды наўрад ці яны 
дапамогуць!  Гэта  ўсё  вяртаец­
ца  да  мінулага  —  андропаўш­
чына,  зноў  па  кінатэатрах  бе­
гатня».

РАДЫЁ СВАБОДА

ВУЧНІ  АНДРОПАВА

Перш  чым  ісці  ў  кінатэатр,  тры  разы  падумайце

 Школа выжывання 

Упершыню пасля выбараў-2010 
улада раскашэлілася і павысіла 
пенсіі на 13,4%. Аднак пенсіянеры 
ўсё адно шукаюць, дзе зарабіць 
лішні рубель. Прычым не заўсёды 
законным чынам.

Рост коштаў асвяжыў памяць беларус­
кіх  пенсіянераў.  Зараз  яны  ашчаджаюць 
па­савецку, робяць бізнес па­гарбачоўску 
ды  працуюць  па­прыгонніцку.  Пенсіяне­
ры вынайшлі, як за дзень зарабіць столь­
кі, колькі Лукашэнка прыбавіў на месяц.

Надзея  гоніць  самагонку,  каб  дапама­
гаць  унукам  ды  сыну,  які  хутка  выйдзе  з 
турмы. 

Ганна а пятай ранку збірае ў лесе лан­
дышы, каб зарабіць на лекі. 

Марыя  ў  абед  ходзіць  на  Камароўку 
“пакаштаваць”  сальтысон.  Лукашэнка 
заве  іх  нямоглымі,  а  беларускія  пенсія­
неркі і без яго знайшлі спосаб выжыць.

ЛАНДЫШ СЕРАБРЫСТЫ
80  тысяч,  на  якія  Лукашэнка  падняў 

пенсіі беларусам, 70­гадовая выкладчыца 
з  Баранавічаў  зарабляе  за  дзень  —  Ган­
на  Сцяпанаўна  гандлюе  ландышамі.  Да 
пенсіі  жанчына  працавала  выкладчыцай 
у баранавіцкім каледжы. Кошт на яе квет­
кі  стабільны  —  максімальна  4  тысячы. 
Рост коштаў на ежу пенсіянерка не паспя­
вае адсочваць.

Ганна  Сцяпанаўна  прачынаецца  а  ча­
цвёртай раніцы ды шыбуе на слабенькіх 
нагах да бліжэйшага лесу. А шостай з Ба­
ранавічаў выязджае электравік на Мінск. 

Па дарозе пенсіянерка вяжа букеты. Каля 
дзевяці  яна  дабіраецца  да  працоўнага 
месца — да падземнага пераходу на стан­
цыі метро “Плошча Якуба Коласа”. Трыма­
ючы ў руках букецік, перавязаны суровай 
ніткай, жанчына тлумачыць:

—  Букецікаў  20  прывожу.  Глядзіце, 
якія  прыгожыя!  Так  да  абеду  і  прадаю,  а 
потым  назад.  Цяжка,  канешне,  а  што  ра­
біць? Дзеткі, не дай бог нікому такога... Во 
глаўкома ў мяне, хадзіць цяжка. А дзецям, 
унукам  дапамагаць  трэба.  Усюды  ўсё  да­
ражэе, во і прыходзіцца працаваць.

На  будучыню  Ганна  Сцяпанаўна  мае 
канкрэтны план: “Ландышы адыдуць, гры­
бы, ягады пачнуцца, і так да зімы ажно”.

ПАДТРЫМАЙМА  
“НЯМОГЛЫХ”

—  Бедных  трэба  падтрымаць,  нямог­
лых  трэба  падтрымаць,  —  у  такіх  выра­
зах  Аляксандр  Лукашэнка  пракамен­
таваў  павышэнне  пенсій  на  нядаўняй 
нарадзе  з  урадам.  http://news.tut.by/
economics/228556.html

Гэтая  заява  тычыцца  больш  як  чвэрці 
беларусаў. 

Эканаміст Сяргей Чалы  адзначае, 
што  індэксацыя  даходаў  не  кампенсуе 
пенсіянерам страт ад росту коштаў:

— Рэальных грошай у краіне няма, каб 
забяспечыць  хаця  б  сённяшнія  датацыі 
пенсіянерам. Верагоднасць таго, што буд­
зе  запушчаны  друкавальны  станок,  над­
звычайна  высокая.  Аднак  потым  кошты 
непазбежна  павысяцца  зноў.  Адно,  чаго 
можна  дабіцца  такімі  захадамі,  дык  гэта 
яшчэ больш раскруціць махавік інфляцыі. 
Відавочна,  што  зараз  не  гэта  з’яўляецца 
першачарговай праблемай для ўлады.

Пра мэты павышэння пенсій гаворыць 
эканаміст Аляксандр Сінкевіч:

— Многія называюць гэта танным па­

пулізмам,  бо  такія  крокі  стрымліваюць 
сацыяльны выбух у грамадстве, які можа 
адбыцца  ў  выніку  валютнага  і  коштава­
га  шоку.  Таму  гучныя  заявы  кіраўніка 
дзяржавы  скіраваны  на  тое,  каб  знізіць 
сацыяльную напружанасць у грамадстве. 
Але  гэтыя  захады  толькі  разцягваюць  у 
часе крызісны перыяд.

АДЧАЙНАЯ ГАСПАДЫНЬКА
Надзея  Пятроўна  з  Гомеля  ў  свае  во­

семдзесят гадоў мае сына, які неўзабаве 
вызваліцца  з  турмы,  ды  ўнукаў,  што  за­
сталіся ў яе на руках. Да пенсіі працавала 
на вагонарамонтным заводзе, а зараз гне 
спіну на лецішчы — вырошчвае бульбіну 
ды агуркі.

Пенсія ў Надзеі Пятроўны каля 600 ты­
сяч.  Яе  ледзь  хапае  на  камунальныя  пла­
цяжы,  ежу  ды  лекі.  Фінансавую  дабаўку 
жанчына атрымлівае з продажу самагонкі, 
якую вырабляе па найлепшым рэцэпце.

— Усе кампаненты натуральныя, пра­
цэс  сама  кантралюю,  атрымліваецца  вы­
датны прадукт, — хваліцца Надзея свамі 
таварам.  —  Бутэльку  на  вёсцы  можна 
прадаць тысяч за сем, але зараз на гарэ­
лку, цукар кошты выраслі, дык думаю так­
сама павысіць…

У Гомелі Надзея Пятроўна мае кватэру, 
якую  цяпер  здае.  Перавагу  аддае  студэ­
нтам­завочнікам,  бо  яны  часта  мяняюц­
ца,  і грашовы абарот больш хуткі. Пакой 
каштуе 15 тысяч на чалавека за суткі. За 
двухтыднёвую  сесію  на  дваіх  студэнтах 
можна  зарабіць  420  тысяч  рублёў,  на 
траіх — 630.

Адміністрацыйны штраф можна атры­
маць  як  за  першы,  так  і  за  другі  занятак 
— незаконны продаж алкагольных выра­
баў ды ўхіленне ад падаткаў. На шчасце, 
Надзеі Пятроўне неяк удаецца пазбягаць 
непрыемнасцей з законам.

АДЧАЙНЫЯ  ПЕНСІЯНЕРКІ

У  краіне  2  мільёны  469  тысяч  чала­
век атрымліваюць пенсію па ўзросце. У 
сярэднім на чалавека прыпадае 120 до­
лараў, або 612 тысяч. Прэзідэнцкім ука­
зам з 1 чэрвеня пенсіі выраслі прыклад­
на на 13,4% — гэта каля 16 долараў, або 
80 тысяч.

Пенсіі павысілі на фоне девальвацыі 
ды імклівага росту коштаў. Паводле Бел­
стата, за 4 месяцы 2011 года харчаванне 
падаражэла на 22%: больш за ўсё буль­
ба,  крупы,  алей,  цукар,  агародніна  ды 
фрукты.  http://belstat.gov.by/homep/ru/
indicators/pressrel/prices_apr_11.php

 ДА РОЗДУМУ

Мары  аб  шчаслівай  будучыні  для  пенсіянераў  адсунуліся  яшчэ  далей

Ландышы  як  сро-
дак  для  годнага  
жыцця

НЕ ДА САНАТОРЫЯЎ
Жыццё прывучыла пенсіянераў разліч­

ваць толькі на сябе ды не жадаць замно­
га. Людміла кажа, што пенсія яе цалкам за­
давальняе. Наша размова адбылася, калі 
жанчына  вярталася  з  базару,  дзе  купіла 
некалькі кіло агуркоў са зніжкай — па 3 
тысячы.

— Мне пенсіі 700 тысяч цалкам хапала 
б, каб я жыла адна, — кажа Людміла. — За 
кватэру  тысяч  120,  на  ежу  частку,  нават 
заставалася  б.  А  я  з  сынам  жыву,  то  яго 
заробак  малы  —  працуе  кантралёрам  у 
краме за 600 тысяч.

Людміла прызнаецца, што ёй не трэба 
нічога надзвычайнага: адзення з маладос­
ці  назбіралася  шмат,  упрыгажэнні  ёсць. 
Калі  якія  штаны  запатрабуюцца,  то  мож­
на купіць на базары — там танней. Пада­
рожнічаць ды па санаторыях адпачываць 
жанчына не імкнецца.

ЧОРНЫ ДЗЕНЬ НАСТУПІЎ
Яшчэ  адна  пенсіянерка  —  Тамара  — 

28 гадоў працавала настаўніцай у вяско­
вай  школе.  Зараз  атрымлівае  каля  550 
тысяч.  У  Рагіні  Буда­Кашалёўскага  раёна 
жыве  разам  з  мужам,  прычым  толькі  на 
яго  пенсію.  Старыя  дапамагаюць  грашы­
ма сыну, які пасля смерці жонкі застаўся з 
дзіцем ды нявыплачанымі крэдытамі.

Тамара ўжо прызвычаілася да цяжкас­
цей:

—  У  шасцідзясятых  дзецям  не  было 
чаго даць паесці — ні мукі ў краме, ні кру­
пы. Праўда, Хрушчоў з крызісу хутка вый­
шаў, але гэта зрабіла мяне запаслівай. Ад 
тых  часоў  маю  звычку  трымаць  колькі 
кілаграмаў круп, цукру, солі, мукі.

У  трох  вялікіх  алюмініевых  бідонах 
трымае Тамара запасы на чорны дзень. А 
чорны дзень надыходзіў пасля Хрушчова 
двойчы: падчас перабудовы і ў канцы дзе­
вяностых. Ды хіба што цяпер зноў настаў.

На  ўсе  цяжкасці  Тамара  мае  адну  па­
раду  —  працаваць,  сябе  не  шкадуючы.  І 
зараз, калі ёй за семдзесят, яна ад святла 
да цемры корпаецца на агародзе:

—  Канешне,  крыўдна,  што  маладая 
была  —  працавала,  і  на  пенсіі  во  давод­
зіцца. Але ж у такой краіне мы жывём...

ПЛЮС 13 ПРАЦЭНТАЎ – ГЭТА МАЛА
Камароўскі рынак — царства кантрастаў. 

На прылаўку з вяндлінамі ззяюць цэннікі — 
33, 40, 45 тысяч за кіло. З іншага боку чаргі 
падыходзіць нізенькая бабулька з добрымі 
вачыма. Яна просіць гандлярку даць ёй па­
каштаваць сальтысон. Бабулька ды гандляр­
ка знаёмыя: “Марыя, бач, якая чарга, пачакай 
крыху,—  кажа  гандлярка.  —  Глядзі,  колькі 
смакаты навезлі! Кілбасы вось хочаш?”

Праз  колькі  метраў  ад  вяндліны  пачы­
наюцца  прылаўкі  з  марскімі  далікатэсамі. 
Каля іх паволі шаркаюць нагамі дзве пенсія­
неркі: “Яны што, здзекваюцца з нас? Ну што 
такое  трынаццаць  працэнтаў  да  пенсіі?! 
На базар раз схадзіць, ды і то не хопіць”.  І 
жанчыны мінаюць вітрыну з марынаванымі 
васьміногамі па 200 тысяч за кілаграм.

АГАТА ДРАБЫШЭЎСКАЯ

У ВАЛЮТНАЙ ЧАРЗЕ І …КІРАЎНІКІ 
ГАРВЫКАМА

  Найбольш  крэатыўныя  ідуць  на  роз­
ныя  хітрыкі  дзеля  яе  набыцця  —  на­
прыклад,  ездзяць  на  рынкі  Літвы,  Поль­
шчы, Расіі ды Украіны на гандаль. А потым 
за выручаную валюту гэтых краін набыва­
юць еўра і долары, а то і проста прывозя­
ць гэтыя грошы, не мяняючы, каб потым з 
чарговага атрыманага заробку ці нейкага 
даходу зноў паехаць гандляваць.

Тым часам у “валютных” чэргах пануе 
істэрыя,  здараюцца  бойкі,  а  то  і  горшыя 
выпадкі:  так,  45­гадовы  спадар  з  Магілё­
ва,  які  двое  сутак  запар  прастаяў  каля 
абменніка на вакзале ў абласным цэнтры, 
памёр  ад  разрыву  сэрца  на  прыступках 
памяшкання  білетных  кас.  Дарэчы,  каля 
гэтай жа касы людзі бачылі і аднаго з вы­
сокіх кіраўнікоў гарвыканкама: чыноўнік, 
як  і ўсе, прыйшоў адзначыцца ў чарзе  (у 
абедзенны перапынак, дарэчы, бо з дыс­
цыплінай цяпер строга).

Час  ад  часу  маюць  месца  незразуме­
лыя  абмежаванні  выдачы  грошай  праз 
банкаматы тых ці іншых банкаў. Банкавыя 
карткі ва ўсім свеце існуюць для таго, каб 
чалавек разлічваўся праз  іх без наяўных 
грошай. У нас жа чалавек здымае грошы 
ў банкамаце і бяжыць плаціць гэтымі гра­
шыма  ў  краму  —  такая  вось  нацыяналь­
ная  асаблівасць  карыстання  банкаўскімі 
рахункамі.

“ЖЫВЫЯ ГРОШЫ” –  
НА РЫНАК

Але  галоўнае,  што  “жывыя  грошы” 
людзі нясуць на рынак, дзе тавары зараз 
таннейшыя,  чым  у  крамах  пад  заклікам 
“Купляйце беларускае!”. Большасць з нас 
усё  ж  аддаюць  перавагу  рынку,  а  туды  з 
карткай  не  пойдзеш,  бо  там  прымаюць 
толькі наяўныя грошы.

Найбольш сёння церпяць, напэўна, прад­

прымальнікі, якім  і тавар цяжкавата прада­
ць,  і  валюту  набыць  (для  таго,  каб  справа 
не спынілася) яны могуць хіба што на “чор­
ным  рынку”,  што  адразу  ж  адбіваецца  на 
коштах  тавараў.  І  ўсё  зноў  паўтараецца  па 
коле. Найбольш удалыя прыватныя гандля­
ры вынайшлі ў гэты перыяд  і такую форму 
продажу, як “у пазыку”. Але гэта можа сабе 
дазволіць  той,  хто  мае  надзейных  людзей 
і ведае, што яны дакладна вернуць пазыку 
за тавар, да таго ж у тэрмін, бо для гандлю 
такая дакладнасць асабліва важная.

УСПОМНІЦЬ “РЫНКАВУЮ”  
МАЛАДОСЦЬ

Большасць жа прадпрымальнікаў за­
раз згортваюць свой бізнес. За прыкла­
дам  далёка  хадзіць  не  трэба.  Мой 
знаёмы  прадпрымальнік  з  Мсціслава 
(райцэнтр  у  Магілёўскай  вобласці  пры 
расійскай мяжы), у якога пяцёра дзяцей, 
шмат  год  зарабляў  на  жыццё  тым,  што 
трымаў  невялікую  краму  і  дзве  гандлё­
выя  палаткі  на  рынку.  Два  гады  назад, 
калі выйшаў сумнавядомы загад, які за­
бараняў  наймаць  на  працу  несваякоў, 
краму давялося закрыць. Цяпер навісла 
рэальная  пагроза  такога  ж  рашэння  і  ў 
дачыненні  да  палатак.  Прыбыткаў  яны 
не  даюць,  у  спрыяльны  месяц  удаецца 
зарабіць  максімум  3  млн  рублёў.  Ну  і 
што сёння гэтыя 3 мільёны на пяцярых 
дзяцей з жонкай і на сябе?!

— Зачыню палатку і пайду, як у нашай 
“рынкавай”  маладосці,  гандляваць  напа­
лову падпольна “настаяшчымі чалавечас­
кімі  яйцамі”,  –  пажартаваў  ён  днямі  пры 
сустрэчы.

Сапраўды, на пачатку 90­х гадоў ён за­
рабіў свой “пачатковы капітал” на гандлі 
яйкамі,  калі  нястомна  катаўся  за  расійс­
кую мяжу і назад па некалькі разоў на дні. 

Сумна,  што  вяртаюцца  тыя  нялепшыя 
часы.

ЯН ШЫШКА

У Магілёве людзі “змя-
таюць” з паліц крамаў 
тавары, прычым не толькі 
першай неабходнасці, 
суткамі стаяць у чэргах па 
валюту.

ВЯРТАЮЦЦА  
СУМНЫЯ 90-Я 

Усе  спадзевы  на  яйкі?

Міністэрства юстыцыі 
мае намер правесці 
пазачарговую атэстацыю 
адвакацкага корпусу. 
Прычым атэстацыя 
закране не толькі шара-
говых адвакатаў, але і 
кіраўнікоў калегій і юры-
дычных кансультацый.

Інтэрнэт­выданне  “Тут і 
Цяпер” высвятляла, з чым звя­
зана  пазачарговая  атэстацыя 
і  як  да  яе  ставяцца  вядомыя 
адвакаты і праваабаронцы.

ШТО КАЖУЦЬ АДВАКАТЫ
Многія адвакаты пакуль ус­

трымліваюцца  ад  каментараў 
для прэсы ў сувязі з надыход­
зячай  атэстацыяй.  І  іх,  уласна 
кажучы,  можна  зразумець: 
сёння  ў  краіне  пануе  вельмі 
нездаровая  атмасфера,  і  лю­
бое рэзкае, хоць і аб’ектыўнае 
выказванне  ў  бок  Мінюста  ці 
высокіх чыноўнікаў можа каш­
таваць ім ліцэнзіі.

Некаторыя  адвакаты,  з 
якімі  размаўляла  карэспан­
дэнт “Тут і цяпер”, кажуць, што 
пакуль  не  бачылі  афіцыйнага 
дакумента  наконт  пазачарго­
вай атэстацыі.

“Да нас гэты афіцыйны да-
кумент пакуль яшчэ не дай-
шоў,  —  кажа  адвакат  Ларыса 
Атаманчук.  —  Але, мяркую, 
гэта справа некалькіх дзён. 
Нас павінны будуць азнаёміць 
з дакументам, растлумачыць, 
што да чаго, і тады ўжо можна 
будзе нешта гаварыць”.

“Я таксама пакуль не ве-
даю, у сувязі з чым будзе пра-
водзіцца гэтая пазачарговая 
атэстацыя,  —  гаворыць 
вядомы  адвакат  Дзмітрый 
Гарачка.  —  Перш чым раз-
важаць наконт таго, да чаго 
прывядзе атэстацыя, трэба 
пабачыць загад”.

Звычайна  атэстацыя  адва­
катаў  праводзіцца  раз  у  пяць 
гадоў. Любая атэстацыя, безу­
моўна,  у  некаторай  ступені 
з’яўляецца  стрэсавым  моман­
там. Як кажуць самі адвакаты, 
гэта своеасабілівы тэст на тое, 
падыходзіш  ты  для  дадзенай 
прафесіі  ці  не.  Аднак  нельга 
сказаць,  што  працэдура  атэс­
тацыі была скіравана на чыст­
ку шэрагаў.

“Калі адвакат здзейсніў 
штосьці такое  непрыстой-
нае, то ў адносінах да яго ў 
нас прымяняюцца меры дыс-

цыплінарнага характару аж 
да адлічэння з адвакатуры, 
— распавёў нам адзін вядомы 
беларускі адвакат. — А падчас 
атэстацыі такія сітуацыі 
здараюцца нячаста. Як будзе 
ў выпадку пазачарговай атэс-
тацыі, цяжка спрагназаваць. 
Раней у нас ніколі не было па-
зачарговых атэстацый…”.

ЭКСПЕРТЫЗА
ГАРЫ ПАГАНЯЙЛА,  
СТАРШЫНЯ ЮРЫДЫЧНАЙ 
КАМІСІІ РПГА “БЕЛАРУСКІ 
ХЕЛЬСІНКСКІ КАМІТЭТ”:

“БХК БУДЗЕ ЗВЯРТАЦЦА Ў 
ГАСПАДАРЧЫ СУД І САВЕТ 
МІНІСТРАЎ”

—  Я  вывучыў  з  гэтай  на­
годы  масу  заканадаўчых 
актаў,  але  ні  ў  адным  з  іх  не 
гаворыцца  аб  праве  Мініс­
тэрства  юстыцыі  праводзіць 
пазачарговыя атэстацыі ўсяго 
адвакацкага  корпусу,  —  кажа 
Гары  Пятровіч.  —  Магчыма,  і 
трэба  праверыць  кваліфіка­
цыю  асобных  адвакатаў  і  іх 
адпаведнасць  таму  ўзроўню, 
які патрабуе дзяржава. Аднак, 
атрымаўшы  ліцэнзію  на  пяць 
гадоў  на  права  адвакацкай 
дзейнасці,  адвакат  лічыцца 

дапушчаным  да  прафесіі  і 
мае  права  ёю  займацца.  Што 
да  праверак  з  боку  органаў 
адвакацкага  самакіравання  і 
Мінюста,  то  яны  могуць  пра­
водзіцца  па  распараджэнні 
адпаведных  кампетэнтных 
органаў.  Але  любая  праверка 
падпарадкавана  агульным 
правілам:  павінны  быць  вы­
значаны тэрмін, парадак і мэта 
правядзення гэтых праверак. 

Мы ведаем, што са снежня 
мінулага года пачаліся розныя 
праверкі Мінюста ў дачыненні 
да некаторых адвакатаў, юры­
дычных  кансультацый  і  Мінс­
кай гарадской калегіі ў цэлым. 
Гэтыя праверкі фактычна пра­
цягваюцца і дагэтуль. У цэлым, 
Мінская гарадская калегія зве­
дала  не  проста  выбарачную, 
а  сістэмную  праверку.  Дык 
вось,  права  на  правядзенне 
пазачарговых  атэстацый  за­
конам не прадугледжана. Мне 
здаецца, што Мінюст хоча вы­
карыстаць  гэтую  атэстацыю 
як прыладу для запалохвання 
адвакатаў  і  ўмову,  пры  якой 
адвакаты  будуць  няўпэўнена 
пачуваць сябе ў прафесіі.

У  хуткім  часе  БХК  мае  на­
мер  яшчэ  больш  дасканала 
вывучыць  дакументы  Мі­

нюста,  іншыя  нарматыўныя 
прававыя  акты  і  звярнуцца  ў 
Савет  Міністраў,  а  таксама  ў 
Вышэйшы гаспадарчы суд для 
публічнага  вырашэння  гэтай 
праблемы.

Мы  жадалі  б  падаць  і  гра­
мадзянскаму  грамадству,  і 
адвакатам  прыклад  таго,  што 
за свае правы неабходна зма­
гацца.

НЕПРАДУЗЯТАЕ  
МЕРКАВАННЕ

ТАЦЦЯНА ПРОЦЬКА,  
ПРАВААБАРОНЦА, КАНДЫ-
ДАТ ФІЛАСОФСКІХ НАВУК:

“У НАС НАВАТ АД СУПЕР-
ПРАФЕСІЙНАГА АДВАКАТА 
МАЛА ШТО ЗАЛЕЖЫЦЬ…”.

—  На  мой  погляд,  дзяржа­
ва  мае  права  ладзіць  правер­
ку  якасці  сваіх  работнікаў 
тады,  калі  палічыць  патрэб­
ным,  —  выказвае  свае  думкі 
Таццяна Сяргееўна. — У гэтым 
не  павінна  быць  нічога  дзіў­
нага.  Але  ў  нашай  краіне  ўсё 
перакулена  дагары  нагамі. 
Так,  адвакатура  ў  нас  легаль­
на абараняе права людзей на 
апазіцыйныя погляды, таму та­
кая  пазачарговая  атэстацыя, 
як мне здаецца, ставіць сваёй 
мэтай праверку не толькі пра­
фесійных якасцей, але і лаяль­
насці.

Сёння дайшло да таго, што 
ў  маленькіх  гарадах  вельмі 
цяжка  знайсці  адваката  чала­
веку,  які  апазіцыйна  настрое­
ны да дзеючай улады. Я ўжо не 
кажу пра палітычныя працэсы. 
Таму  натуральна,  што  ў  мно­
гіх  узнікаюць  сумневы,  калі 
дзяржава  ў  такой  няпростай 
сітуацыі,  як  сёння,  пачынае 
правяраць  адвакатаў  у  тым 
ліку і на лаяльнасць. Я размаў­
ляла  з  рознымі  нашымі  адва­
катамі.  Многія  ў  шоку  ад  тых 
дзеянняў, якія ўжо мелі месца 
(маю на ўвазе тыя факты, калі 
ў вядомых адвакатаў, якія аба­
ранялі  ўдзельнікаў  Плошчы, 
адабралі  ліцэнзіі).  Адвакатам 
проста выкручваюць рукі і да­
юць  зразумець,  што  калі  яны 
і  надалей  будуць  мець  сваё 
ўласнае меркаванне, ім прый­
дзецца вельмі цяжка. 

МАРЫНА МІТ

ЦІ ЗАСТАНУЦЦА Ў “ЖЫВЫХ” 
АСОБНЫЯ АДВАКАТЫ

Можа, хутка здарыцца так, што звязацца са сваім адвака-
там  будзе  вельмі  няпроста

Як  напісана  на  сайце  Міністэрства  юстыцыі  Рэспублікі  Бе­
ларусь,  загад  аб  правядзенні  пазачарговай  атэстацыі  выдад­
зены “ў мэтах павышэння адказнасці адвакатаў за выкананне 
дзяржаўных  функцый  па  забеспячэнні  правоў  і  свабод  фізіч­
ных і юрыдычных асоб, якаснага выканання прафесійных аба­
вязкаў па аказанні кваліфікаванай юрыдычнай дапамогі”.

Загадам  прадугледжана,  што  правядзенне  пазачарговай 
атэстацыі  адвакатаў  абласных  (Мінскай  гарадской)  калегій 
адвакатаў адбудзецца ў перыяд з 15 чэрвеня па 15 верасня.

 АФІЦЫЙНА

28 траўня ў Мінску пасля цяж-
кай хваробы памёр легендарны 
беларускі спартовец алімпійскі 
чэмпіён 1964 года ў кіданні молата 
Рамуальд Клім. Яму было 77. “Тут і 
цяпер” прыгадвае жыццяпіс кумі-
ра, які ўвасобіў у сабе найлепшыя 
рысы беларуса.
ЦЯЖКАЕ ДЗЯЦІНСТВА

Клім нарадзіўся 14 лістапада 1933 года 
ў беднай сялянскай сям’і ў вёсцы Хвоева 
пад  Нясвіжам.  Пасля  Рыжскага  міру  За­
ходняя  Беларусь  трапіла  пад  польскую 
ўладу, і да шасці год Рамуальд размаўляў 
толькі  па­польску.  З  маленства  прызвы­
чаіўся дапамагаць бацькам з малодшымі 
сястрычкамі.  Падчас  апошняй  вайны  ў 
Хвоеве  рэгулярна  бывалі  і  немцы,  і  пар­
тызаны.  Першыя  дабіваліся  інфармацыі 
пра апошніх і некалькі разоў ставілі сям’ю 
Клімаў да сценкі. Дзякуй Богу, абышлося.

Праўда, па словах Рамуальда Іосіфаві­
ча, сам факт знаходжання цягам трох га­
доў пад акупацыяй потым зашкодзіў яму 
ў прасоўванні па кар’ернай лесвіцы.

ПОЗНЯЕ ЎЗЫХОДЖАННЕ
Паступіўшы  ў  Інстытут  фізкультуры, 

Клім з роўным поспехам мог стаць дужан­
нікам ці баксёрам. Але на другім курсе на 
вочы мажнаму сялянскаму хлопцу трапі­
ла  аб’ява  аб  наборы  ў  групу  кідальнікаў 
молата Яўгена Шукевіча. Апошні быў ства­
ральнікам слаўнай беларускай школы ма­
латабойцаў, якая ўжо больш за паўстагод­
дзя  прыносіць  медалі  на  найбуйнейшых 
сусветных форумах. 

На  дварэ  стаяў  1954  год,  і  выхаванец 
Шукевіча Міхаіл Крываносаў стаў чэмпіё­
нам  Еўропы.  Яшчэ  праз  два  гады  крыча­
вец назаўжды ўпісаў сваё імя ў гісторыю 
айчыннага  спорту.  На  Алімпіядзе­1956  у 
далёкім Мельбурне наш зямляк заваяваў 
“срэбра” — першы алімпійскі медаль са­
вецкай Беларусі. Крываносаў стаў арыен­
цірам для Кліма, а потым і настаўнікам.

Дэбют  Рамуальда  Кліма  ў  зборнай 
СССР  адбыўся  ў  30  год.  Унікальны  выпа­
дак!  Да  Алімпіяды­1964  у  Токіа  заставаў­
ся  год.  На  перадалімпійскім  чэмпіянаце 
Саюза беларус не трапіў у першую трой­
ку, аднак выйграў іншы турнір з лепшым 
вынікам сусветнага сезона, і яго­ткі ўзялі 
ў Токіа.

АЛІМПІЙСКІ ТРЫУМФ
У Японіі ўзышла зорка знакамітага ду­

жанніка­вольніка Аляксандра Мядзведзя. 
Акрамя яго алімпійскае “золата” для БССР 
у  камандным  першынстве  па  спартовай 
гімнастыцы  заваявала  Алена  Валчэцкая 
з Гродна. 

“Перад  ад'ездам  у  Токіа  нам  далі 
прыкладна  50  японскіх  слоў  і  фраз.  А 
яшчэ  Ільічоў,  другі  чалавек  у  палітбюро, 
папярэдзіў:  “Вы,  таварышы  спартсмены, 
прыедзеце  ў  Японію  і  ўбачыце  такое, 

чаго  ніколі  ў  жыцці  не  бачылі.  Але  калі 
вернецеся  дадому,  павінны  казаць,  што 
там  нічога  няма!”  Запомнілася,  што,  калі 
запалілі  алімпійскі  агонь,  дзесяціборац 
Васіль  Кузняцоў  з  Масквы,  трохразовы 
чэмпіён  Еўропы,  сусветны  рэкардсмен, 
прызёр  Алімпіяды,  радасна  выгукнуў: 
«Дзякуй табе Божа — свята пачалося!» Я 
такога шчаслівага чалавека ніколі не ба­
чыў!” — распавядаў карэспандэнту “Тут і 
цяпер” Рамуальд Клім.

Для самога беларуса алімпійскі турнір 
кідальнікаў  молата  праходзіў  вельмі  на­
пружана.

“Кваліфікацыю зрабіў лёгка. Нарматыў 
быў 65 метраў, а я ўжо кідаў на 69. А ў па­
чатку фіналу належнае трэба было аддаць 
венгру Дз’юле Жывоцкі: за год да Гульняў 
яму зрабілі рэзекцыю страўніка, выдалілі 
дзве траціны, аднак ён аднавіўся, і ў пер­
шай жа спробе — 69,09 м — паставіў новы 
алімпійскі  рэкорд!  Тут  да  мяне  падыход­
зіць старшыня федэрацыі лёгкай атлетыкі 
СССР  Леанід  Сяргеевіч  Хаменка:  «Давай, 
Раман! Няма чаго тут! Можаш! Да­ва­ай!» 
Ну, я даў на 65 метраў. Ён зноў падыход­
зіць: «Сцыкун!» “Выбачайце, — кажу яму, 
—  далібог  больш  не  падыходзьце!»  Тым 
часам  пачаўся  шалёны  лівень.  Тады  па­
лова  Алімпіяды  пад  дажджом  прайшла. 
Я выпіў кавы, з’еў бутэрброд, супакоіўся. 

Настрой палепшаў. І ў чацвёртай спробе 
я кінуў молат на 69,74. Усё! Перамога!” — 
прыгадваў герой.

ЯК КЛІМ “ЗАБІЎ”  
АМЕРЫКАНЦАЎ

Так пачалося сямігадовае ўзыходжан­
не  Рамуальда  Кліма  на  самыя  высокія 
п'едэсталы.  Пасля  такійскага  трыумфу 
хлопец  з­пад  Нясвіжа  выйграў  алімпійс­
кае “срэбра” на Гульнях­1968, стаў чэмпіё­
нам Еўропы (1966), двойчы перамагаў на 
спартакіядах  народаў  СССР  (1967,  1971), 
чатыры  разы  —  на  першынствах  СССР 
(1965—1967,  1971).  У  1969  годзе  на  зна­
камітым “Нэпштадыён” у Будапешце Клім 
устанавіў сусветны рэкорд (74,52).

Пасля  сыходу  з  вялікага  спорту  Клім 
стаў патрабавальным настаўнікам, які вы­
хаваў цэлую плеяду таленавітых кідальні­
каў молата. 

Усе  ведалі  Рамуальда  Іосіфавіча  як 
чалавека  добразычлівага  і  сумленнага, 
шчырага ды разважлівага. 

...У другой палове 1960­х падчас адной 
з  матчавых  сустрэч  СССР—ЗША  слынны 
амерыканскі  кідальнік  молата  Гаральд 
Коналі запрасіў Кліма і яшчэ некалькі ча­
лавек  на  сяброўскую  вячэру.  Перад  тым 
як  выпіць  каньяку  за  сустрэчу  атлеты 
вырашылі  наладзіць  імправізаванае  спа­
борніцтва  наўпрост  на  паляне  ля  дома 
Коналі.  Амерыканцы  стартавалі  лепш  за 
савецкіх,  што  не  на  жарт  раззлавала  бе­
ларуса.  Клім  сабраўся  дый  запусціў  сна­
рад пад 73­метровую адзнаку сусветнага 
рэкорду.  Кажуць,  у  янкі  мову  заняло,  і 
“спаборніцтвы” былі завершаны.

“ТРЭБА ВЯРНУЦЬ  
БЕЛ-ЧЫРВОНА-БЕЛЫ СЦЯГ”

Апроч  усяго,  Клім  быў  чалавекам  не­
залежным, не баяўся публічна выказваць 
сваё  меркаванне,  крытыкаваў  чыноўні­
каў,  якія  выкарыстоўвалі  справу  ўсяго 
ягонага жыцця дзеля ўласных шкурніцкіх 
інтарэсаў. 

Рэдкі  выпадак  сярод  спартоўцаў,  але 
першы беларускі алімпійскі чэмпіён у кі­
данні молата таксама прыхільна ставіўся 
да беларускага адраджэння. 

“Трэба вярнуць тое, што калісьці было. 
Неабходна  гісторыкам  (ці  ад  каго  гэта 
яшчэ  залежыць?)  «разбуць»  вочы  і  пры­
гадаць,  чаму  быў  такі  бел­чырвона­бе­
лы сцяг», — гаварыў некалькі год таму ў 
інтэрв’ю “Радыё Свабода” Рамуальд Клім, 
пахваліўшы  заўзятараў,  якія  падтрымлі­
ваюць  беларускіх  спартоўцаў  на  замеж­
ных  арэнах  з  нацыянальнай  сімволікай, 
што фактычна забаронена ў Беларусі.

ВІНЦЭСЬ ШЧАБЛОЎСКІ,  
МІХАСЬ МОШЫН 

БЕЛАРУСКІ СПОРТ  
ЗАСТАЎСЯ БЕЗ ТЫТАНА

Менавіта гэтая Алімпіяда стала 
шчаслівай  і  для  Кліма,  і  для  Беларусі

падпіска на газету “Тут і цяпер” - БЯСПЛАТНАЯ

29 траўня споўнілася 
20 гадоў ад выхаду 
першага нумара 
адроджанай “Нашай 
Нівы”. Госць «Начной 
Свабоды» — тагачасны 
рэдактар газеты Сяргей 
Дубавец.

- Сяргей, як і калі нарад-
зілася ідэя аднавіць выхад 
самай старой і шанаванай 
беларускай газеты?

­  Ідэя  нарадзілася  яшчэ  на 
пачатку 1980­х, калі ўзнікла пер­
шая нефармальная арганізацыя 
“Беларуская  майстроўня”.  Мы 
хацелі адрадзіць усё, што звяза­
на з беларушчынай,  і бралі для 
гэтага самыя высокія ўзоры. Мы 
былі  маладыя,  амбітныя,  нам 
хацелася  бачыць  беларускую 
Беларусь.  Працэс  адраджэн­
ня  ўключаў  у  сябе  шмат  чаго: 
адраджэнне  народных  свят, 
жывой  мовы,  нацыянальнай 
адукацыі, адраджэнне газеты... У 
гэтым коле і сфарміравалася тое 
асяроддзе, якое пасля аднавіла 
«Нашу Ніву».

- Значыць, ідэю вы вы-
ношвалі дзесяць гадоў?

­ Можа, нават і болей. Нель­
га было адрадзіць «НН», нявар­
тай той «НН», што выходзіла на 
пачатку  стагоддзя  і  фактычна 
стварыла  беларускую  нацыю. 
Таму  да  адноўленай  «Нашай 
Нівы» былі папярэднія выдан­
ні:  падпольныя  часопісы,  ад­
надзёнка  «Дзень  Волі»;  цэлы 
год  ідэя  газеты  ўвасаблялася 
ў выглядзе «Свабоды». І пасля 
ўжо пачалася «Наша Ніва».

- А не бянтэжыла вас па-
раўнанне імёнаў? Раней га-
зету рэдагавалі Аляксандр 
Уласаў, Янка Купала, а тут за 
яе бярэцца моладзь...

­ Нас гэта не толькі не бян­
тэжыла,  але  і  дадавала  сіл  і 
натхнення.  Мы  адраджалі  не 
нейкае  заштатнае  выданне,  а 
галоўную беларускую газету.

- Якой была рэакцыя 
пісьменніцкіх колаў, колаў 
нацыянальнай інтэлігенцыі 
больш сталага веку?

­  Пераважна  станоўчая, 
ухвальная,  радасная.  Былі  і 
тыя,  хто  казаў:  “Не  чапайце 
помнік!” Уся беларушчына для 
кагосьці  помнік,  а  наша  зада­
ча  —  ажывіць  яе,  напоўніць 
новым зместам, новым часам. 
Помнік  можа  быць  па  нечым 
памерлым,  а  нацыянальная 
ідэя і нацыянальная газета не 
ўяўляліся нам такімі.

- У часы вашага кіравання 
“Нашай Нівай” газета мела 
ярка выражаны інтэлекту-
альны характар. Яна выход-
зіла раз на месяц і па змесце 
нагадвала элітны рафінава-
ны часопіс для выкшталцо-
ных нацыяналаў. Пасля вас 

газета набыла зусім іншы 
характар. Як вы ацэньваеце 
два гэтыя абліччы адроджа-
най вамі “Нашай Нівы”?

­  Можна  яшчэ  далучыць  і 
трэцяе аблічча — газеты­пачы­
нальніцы пачатку XX стагоддзя. 
Гэта  ўсё,  на  маю  думку,  адзін 
праект,  бо  гэта  нацыятворчая 
газета, якая ў пэўных абставінах 
змененага часу і грамадства на­
бывае той выгляд і характар, які 
дазваляе  ёй  быць  актуальнай 
і  працягваць  сваю  нацыятвор­
чую місію. У часе, калі мы аднаў­
лялі гэтае выданне, мы адчувалі 
вельмі востры дэфіцыт інтэлек­
туальнай  беларускай  моладзі, 
таму газета хілілася ў гэты бок. 
І, наколькі я ведаю, шмат хто з 
сённяшніх  ужо  сталых  дзеячаў 
беларушчыны  выхоўваўся  ме­
навіта  на  «Нашай  Ніве»  сярэд­
зіны  1990­х.  Сёння,  напэўна, 
такога  дэфіцыту  няма,  сярод 
свядомай  беларускай  моладзі 
шмат  інтэлектуальна  развітых 
творчых людзей. Але ёсць пат­
рэба ў пашырэнні кола зацікаў­
леных беларушчынай людзей. І 

газета мае выгляд больш папу­
лярнага выдання, мае папуляр­
ны  сайт  у  інтэрнэце,  але  пры 
гэтым  галоўная  місія  выдання 
—  нацыятворчая  —  застаецца 
нязменнай.

- Калі б здарылася такое, 
што газету закрылі, якой 
павінна быць рэакцыя тых, 
хто яе выдае?

­  Калі  б  такое  здарылася  ў 
сярэдзіне  дзевяностых,  то  га­
зета  выходзіла  б  далей  неле­
гальна. У параўнанні з сённяш­
нім  часам  тады  быў,  з  аднаго 
боку, больш мяккі рэпрэсіўны 
рэжым,  а  з  іншага  боку,  было 
больш моцнае, трывалае неза­
лежнае грамадства, якое заця­
та  адстойвала  нацыянальныя 
каштоўнасці. Сёння наадварот 
— жорсткі рэжым  і слабы не­
дзяржаўны сектар. Але патэн­
цыял  нацыянальнай  ідэі  не­
вычэрпны,  альтэрнатывы  ёй 
няма.  Гэта  значыць,  што  калі 
«Нашу  Ніву»  закрыюць,  праз 
нейкі час яна адродзіцца зноў.

СЯРГЕЙ АБЛАМЕЙКА

ЁСЦЬ АДНА “НАША НІВА”


